
KUNVOKILO al la Jarkunsido la 27-an de aprilo 2025 je la 9a 00 

La jarkunsido okazos dimanĉon, la 27-an de aprilo 2025 de la 9a ĝis 12a horo. Ĝi okazos hibride, ĉeeste en 
Greziljono kaj rete/aŭdvide. Vidu la teĥnikajn detalojn sur la antaŭlasta paĝo. 

La voĉdonoj okazos rete (per la retejo balotilo.org), antaŭ kaj dum la kunsido, kaj ĝis noktomezo, tiel ke ĉiuj 
ĉeestantaj societanoj povu kalkuli kun la efektive okazinta debato por voĉdoni.  

Societano, kiu ne povas aŭ ne volas voĉdoni per la retejo balotilo.org, bonvolu sendi sian voĉdonilon per poŝto aŭ 
retmesaĝo (tiel, ke ĝi alvenu plej malfrue ĵaŭdon la 24-an de aprilo). Vidu instrukcion sur la lasta paĝo. 
 

Tagordo 

 

1) Elekto de la prezidanto kaj sekretario de la kunsido, 
2) Nombrado de la ĉeestantoj, 
3) Prezento de aŭdito per la firmao “Mission Tourisme” (David COSTE), 
4) Evoluo de la nombro de la societanoj, kontrolo de la kvorumo, 
5) Agadraporto 2024, 
6) Financa raporto 2024, 
7) Aprobo de la kontoj de la jaro 2024, 
8) Imputo de la profito 2024, 
9) Buĝeto 2025, 
10) Kvitigo de la Komitato, 
11) Programo 2025, 
12) Aliaj demandoj. 
 
Noto: La rezulto de la voĉdonoj estos konata lundon frumatene, 
 

 
3) Prezento de la aŭdito per la firmao “Mission Tourisme” (David COSTE) 

Post la aprobo de la rezolucio "profesiigo de la mastrumado de ludonoj" de la membrokunveno de 2024, pluraj 
firmaj estis kontaktitaj por realigii aŭditon. La firmao "Mission Tourisme" proponis la plej bonan oferton kaj la Administra 
Komitato elektis ĝin en decembro 2024 por efektivigi la aŭditon. La aŭditisto, s-ro David COSTE prezentos la projekton 
dum la membrokunveno. La sekvaj punktoj estos traktitaj: 1) rezultoj de diagnozaj agadoj, 2) identigitaj 
evoluperspektivoj. Ni povos diri al li niajn demandojn kaj konsenti pri kiel konsideri la aŭditon por elekti konsentan 
disvolvan vojon. Opinisondado helpos nutri la debaton antaŭ ol fari profundan studon pri unu el la vojoj proponitaj de la 
aŭditisto. 

Detaloj de la kajero de specifoj senditaj al la firmaoj (en franca lingvo): Klaku ĉi tie. 

Priskribo de liveraĵoj: 

●​ Liveraĵo L1 "Stato de la loko" - verkita surbaze de diagnozo de la interna kaj ekstera situacio, de studo de eblaj 
klientoj, de ŝancoj, de kompreno de internaj kaj eksteraj minacoj kaj malfortoj kaj de la limoj kiujn ili generas. 

●​ Liveraĵo L2 "Direktoj de Evoluo" - kvalita merkata studo montranta malsamajn evoluvojojn estas ellaboriita, 
certigante ilian fareblecon, kaj asociita kun klientaro kaj evoluprojektoj (investo, organizaj ŝanĝoj, profesiigo, 
ktp.), konsiderante la enigdatumojn kaj limojn difinitajn en la antaŭa liveraĵo L1. Ĉiu evoluvojo estas analizita 
uzante metodojn kiel ekzemple SWOT-analizo, antaŭkalkuloj je kosto-profito, indikiloj pri limoj kaj komenca 
reveno de investaj taksoj. Ĉi tiuj analizoj permesos al la kulturdomo kompari la evoluvojojn unu kun la alia. 

 
 

http://balotilo.org
https://drive.google.com/file/d/1joHKIF69ItI9-Kr08XTktuDFV0Jt7BOP/view


4) Evoluo de la nombro de societanoj 
La nombro de societanoj iomete malkreskis: 251 la 31-an de decembro 2024 (kontraŭ 254 fine de 2023), kun 848 

societaj partoj A (po 16 €) kontraŭ 864 partoj fine de 2023, danke al 4 novaj societanoj kaj malgraŭ 1 forpaso, 1 fordono 
de partoj, 2 repagoj de partoj, 3 perdoj de societaneco. La nombro de partoj B (po 200 €) malaltiĝis: 1 societano ricevis 
repagon, kio malkreskigis nian societan kapitalon. 
 

5) Agadraporto 2024 

Ni daŭrigis nian kutiman agadon dum la tuta jaro 2024. Ni daŭrigis la renoviglaborojn, kiujn ni entreprenas de pluraj 
jaroj, kaj ankaŭ la plibeligon de la bieno. 

La ludonojn kaj la staĝojn prizorgis administrantoj kaj aliaj volontuloj. La kuiradon, purigadon kaj servadon prizorgis 
ĉefe Christelle Perrot, 4 aliaj okazaj dungitoj kaj volontuloj. 

En la jaro 2024, la kastelo estis okupata dum 191 tagoj, t.e. 52 % de la tempo: 81 tagoj de esperantistaj eventoj, 90 
tagoj de ludonoj, 20 tagoj de volontulaj laboroj. Inter januaro kaj decembro, 39 el la 52 semajnfinoj estis okupataj. Vidu 
la agadon rete ĉe: gresillon.org/a2024. 

 

●​ De la 12-a ĝis la 21-a de aprilo, la 12-a staĝo PRINTEMPAS kunigis 46 personojn el 6 landoj. 
●​ De la 21-a ĝis la 26-a de aprilo, la ĥorstaĝo de Interkant kunigis 25 personojn, el tio 16 kantistojn, 6 biciklistojn. 
●​ De la 27-a ĝis la 28-a de aprilo, staĝo “bonfarto, jogo, kuirado” kunigis dekduon da personoj. 

La someraj staĝoj okazis dum 39 tagoj en julio kaj aŭgusto, ili kunigis 187 homojn. 
●​ De la 30-a de junio ĝis la 5-a de julio, la 5-a Verda Naturista Semanjo kunigis 21 esperantistojn el 4 landoj. 
●​ De la 5-a ĝis la 15-a de julio, le 8a Maratona E-kurso paralele kun la 36-a Internacia Esperanto-Konferenco 

kunigis 29 homojn, el tio 12 nefrancojn. 
●​ De la 15-a ĝis la 25-a de julio, la 10-a semajno de reciproka interŝanĝo de scioj kaj scipovoj kunigis 65 homojn. 
●​ De la 9-a ĝis la 16-a de aŭgusto, la 14-a Festa Semajno por infanoj kaj familioj kaj la 3-a staĝo SOMERAS 

kunigis 37 personojn, el tio 15 nefrancojn, 5 infanojn.  
●​ De la 17-a ĝis la 23-a de aŭgusto, naskiĝdatrevenfesto de societano kunigis 35 esperantistojn, el tio 22 

nefrancojn el 8 landoj. 

●​ De la 21-a ĝis la 30-a de oktobro, le 13-a staĝe AŬTUNAS kaj la ĥorstaĝo de Interkant kunigis 33 personojn, el 
tio 4 nefrancojn. 

Sume, en la jaro 2024, dum 76 tagoj de staĝoj ĉeestis 289 personoj  (369 en 2023, 309 en 2022, 209 en 2021, 205 en 
2020, 275 en 2019) kun 5 421 manĝoj kaj 1 849 tranoktoj. 

Ni memorigas, ke la prezoj de la staĝoj preskaŭ ne plialtiĝis de dek tri jaroj kaj ke duon-tarifo validas por infanoj, 
junuloj, senlaboruloj kaj personoj kun malaltaj vivrimedoj, celante instigi esperantistojn al vizitado. Bonvolu informi pri tio 
viajn konatojn. 

Ni invitas ĉiujn volontulojn partopreni en la ellaborado de la esperantistaj aktvaĵoj. 

Locations 

Jam la dektrian jaron la Kulturdomo financas sin per ludonoj al privatuloj. Entute realiĝis 35 ludonoj, el kiuj 4 dum la 
labortagoj. Krome, la ĉambro 37 alirebla per rulseĝo estis ludonata 7-foje al privatuloj. 

Ni bezonus pli da personoj por certigi permanentadon de ludonoj. Semajna renkontiĝo malfermita al ĉiuj ebligas la 
organizi la komercajn agadojn, dom-administradon, reklamadon, ligon kun la teritorio, renovigan projekton ktp. 

Konstrulaboroj kaj bonteno de la bieno  

Dum 20 tagoj dediĉitaj al laboroj, kaj ankaŭ dum la ludonoj kaj staĝoj, ni daŭrigis la plej diversajn laborojn: 

La tendeja tereno estis liberigita de ĉiuj radikoj de malgrandaj kverkoj invadantaj (ĝis marto). La bordo de la lageto 
estis parte senigita je arbeustoj kaj rubusoj por povi bone vidi la lageton de la kastelo. Pluraj nestoj de vespoj kaj krabroj 
estis forigitaj. 

La eksteraj lampoj antaŭ la enirejo, korto kaj kuirejo estis anstataŭigitaj per potencaj LED-lampoj. 

La Zamenhof-salono estas plene renovigita je blankaj kalkaj muroj kaj bone lumigita. 

En la kuirejo estas nova etaĝero el neoksidebla ŝtalo kaj nova frostujo. 

https://gresillon.org/a2024?lang=eo


Loka firmao konektis Grésillon al la publika kloaksistemo kaj metis novan tubon por trinkakvo. La alirvojo inter la vojo 
‘Route du Lude’ kaj la kastelo estis novigita per duobla tavolo kun supraĵo el blua gruzo. Tiu firmao ankaŭ renovigis 
plurajn pluvakvajn pluvakvo-drentubojn malantaŭ la kromdomoj kaj la ŝedo/hangaro. 

La panikostango sur la ekstera pordo de la 2-a etaĝo estis anstataŭigita. 

Gipsisto-kahelisto riparis kahelojn, terakotkahelojn kaj plintkahelojn en la enirejo, telerlavejo, kuirejo kaj tukolavejo. 
Li ankaŭ riparis la murojn kaj plafonojn de la sekejo super la Trinkejo. Tie estis instalitaj ŝtala vestŝnuro kaj lampoj. 
Littukoj nun estas sekigataj en granda kvanto en spaco pura, sana kaj hela. 

La koloraj vitraloj de la oratorio estis riparitaj danke al donacoj de societanoj. Laminataj vitroj protektas ilin kontraŭ la 
vetero kaj batoj. Viziti en gresillon.org/oratorio 

Optika fibro estis instalita ĝis la kastelo por profiti pli efikan telefonan konekton.  

Nun eblas pagi per bankkarto uzante terminalon. 

Pri la gravaj laboroj de la kastelaj tegmentoj: La parto super la manĝoĉambroj ĝis la okangula turo estis refarita en 
marto, novembro kaj decembro 2024, kun novaj zink-pintoj. Vidu en gresillon.org/tegmento. Superporda tegmenteto 
nun protektas la enirpordon de la 2-a etaĝo kontraŭ la pluvo. Post likoj dum la laboroj, la gipsaĵo de pluraj muroj kaj 
plafonoj en ĉambroj 21 ĝis 26 estis renovigita. Ekde februaro, la tegmentisto laboras super la oficejo kaj la oratorio. Li 
planas finii ĉi tiun gravan laboron antaŭ la somero de 2025. 

Ni danku al Bert Schumann, Emmanuel Morin, Frédéric Lauriol, Ugo de Maubeuge, Yves Couturier, Bernard & 
Valérie Casqueveaux-Fontaine, Alain Descarpentries, François Lo Jacomo, kiuj partoprenis tiujn volontulajn laborojn en 
2024. 

Ni invitas ĉiujn volontulojn anonci sin por helpi konservi kaj plibonigi la kastelon. Kunlaboraj projektoj okazas regule, 
aliĝu. 
 

6) Rapport financier 2024 

En la jaro 2024, la kutimaj enspezoj de la kulturdomo sumiĝis je: 
●​ staĝoj:     55 669 €  kontraŭ   86 989 € en 2023. 
●​ ludonoj: 128 820 €  kontraŭ 103 397 € en 2023. 

Ekzameno de la kontoj montras, ke ĉi tiu spezo ebligis kompensi la funkciadajn kostojn.  

Donacoj altiĝis je 8 906 € kontraŭ 2 958 € en 2023.  

La profito post imposte atingas 62 133 € kontraŭ 68 511 € en 2023. 

La laboroj de la tegmento daŭris por 3 565 € en 2024 (kaj 61 146 € komence de 2025) kontraŭ 38 549 € en 2023. 

Pri la disponeblaĵoj, je la 31a de decembro 2024 ni havas entute 334 224 €, el tio 79 872 € en la ĝirkonto, 259 936 € 
en ŝparkonto, 4 201 € en UEA-konto, 18 214 € en societaj partoj de la Banque Populaire kaj 4 € kontante en la kaso. 

La financaj tabeloj (bilanco, spezkonto) estas publikigitaj en nia retejo, aparte de la jena kunvokilo. 
 

8) Imputo de la profito 2024 

Konforme al nia statuto, ni proponas al vi aprobi la jenan imputon de la profito en 2024 : 
 

Profito neta post imposto: ​  62 133,44 € 
Imputo al la leĝa rezervo je 15 %: ​ 9 320,02 € 
Pago de interezoj je societaj partoj B: ​ 3 948,00 € 
Dividendo al societanoj:​ nenio 
Altigo de kapitalo:​ nenio 
Fonduso por disvolviĝo: ​ 48 865,42 € 
 

https://gresillon.org/oratorio?lang=eo
https://gresillon.org/tegmento?lang=eo


11) Programo de 2025 

 
●​ 18 - 27 aprilo​ Staĝo PRINTEMPAS, intensivaj kursoj kaj KER-ekzamenoj 
●​ 27 aprilo - 3 majo​ Ĥora renkonto de Interkant kaj BEMI-semajno 
●​ 3 - 5 majo​ Edziĝ-datrevenfesto de 2 esperantistoj 
●​ 9 - 12 junio​ Ekskursoj post la kongreso de Espéranto France 
●​ 30 junio - 10 julio​ Maratona E-kurso, IEK-konferencoj, LIBE-kongreso (blinduloj) 
●​ 10 - 20 julio​ Interŝanĝoj de scioj kaj faroj (franclingve) 
●​ 21 - 31 julio​ REF, festa semajno por infanoj kaj familioj 
●​ 9 - 16 aŭgusto​ Kongreso de SAT 
●​ 24 - 29 aŭgusto​ Verda Naturisma Semajno 
●​ en oktobro​ Ĥora renkonto de Interkant  
●​ 24 okt - 2 nov. :​ Staĝe AŬTUNAS, FEI-ekzamenoj 

Vi povas informiĝi pri niaj staĝoj kaj aliĝi diversmaniere: 
●​ en nia retejo ĉe: gresillon.org/agendo kaj: gresillon.org/aligho 
●​ retmesaĝe al: kastelo@gresillon.org aŭ gresillon@gmail.com 
●​ telefone al: +33-2 41 89 10 34 (aŭtomata respondilo) aŭ +33-6 51 24 24 23 (Bert) 
●​ poŝte al: MCE / Schumann, 9 rue du Couradin, 35510 Cesson-Sévigné 

La Kulturdomo bezonas vian helpon! Dankon pro aliĝo kaj aligo de viaj amikoj. 

 

| 

| 

| 

| 

V 

 

VIRTUALA KONEKTO AL LA JARKUNSIDO 2025 

 
Vi povos virtuale partopreni la jarkunsidon per tiu ĉi ligilo: 
 
​ ​ https://us06web.zoom.us/j/84244375170?pwd=1DmpV0RH5HqwxsD8bVRfXV4AXP9LlS.1 
 

​ ​ Se pasvorto estos postulata, tiu ĉi estas zamenhof tute minuskle. 
​ ​ La virtuala atendsalono malfermiĝos je 08h50. 
​ ​ Ĉiu partoprenanto klare notu sian nomon en la parametroj de Zoom. 
 
Se vi ne havos retaliron, vi povos telefoni al la jena numero: 

En Francujo: 01 70 37 22 46 kaj poste tajpi la identigilon de la kunveno: 842 4437 5170 # 
Ekster Francio: trovu vian telefonnumeron en: https://us06web.zoom.us/u/kdI0Ulsf00 

Anoncu voĉe sian nomon. 
Sciu ke la administranto de la kunveno povos malŝalti vian mikrofonon se ĝi kaŭzos tro da bruo, vi mem povos reŝalti 
kaj malŝalti vian mikrofonon premante *6. Eblos ankaŭ postuli la atenton de la administranto premante *9, tio afiŝas 
indikon videblan por la administranto. 
 

https://gresillon.org/agendo?lang=eo
https://gresillon.org/aligho?lang=eo
https://us06web.zoom.us/j/84244375170?pwd=1DmpV0RH5HqwxsD8bVRfXV4AXP9LlS.1
https://us06web.zoom.us/u/kdI0Ulsf00


VOTE ET BULLETIN DE VOTE 

La voĉdonoj okazos precipe rete per la retejo balotilo.org, antaŭ, dum kaj post la jarkunsido ĝis dimanĉo 27-a de 
aprilo 2025 noktomeze, tiel ke ĉiu povu kalkuli kun la jarkunsidaj debatoj en sia voĉdono. Vi povos modifi vian voĉdonon 
dum la kunsido kaj ĝis la voĉdonfermo. Ne okazos pliaj voĉdonoj dum la kunsido mem, do prokuroj ne necesos. Ĉiu 
societano ricevos de la retejo balotilo.org retmesaĝon invitantan voĉdoni per individua ligilo. 

Societano, kiu ne havas retadreson, ne povas aŭ ne deziras voĉdoni per la retejo balotilo.org, povos voĉdoni 
sendante (per papera aŭ reta poŝto) la ĉi-suban voĉdonilon, kondiĉe ke ĝi alvenos plej malfrue ĵaŭdon, la 24-an de aprilo 
2025. Via papera voĉdonilo estos enkalkulita nur se vi ne voĉdonis pere de balotilo.org. 

Enmetu vian voĉdonilon en anoniman koverteton kaj sendu tiun ĉi koverteton ene de alia koverto kun via nomo kaj 
la vorto “VOĈDONO” al la jena adreso: 

Maison Culturelle de l'Espéranto - VOĈDONO 
1310 route du Lude - Grésillon 
49150 Baugé-en-Anjou 
France 

aŭ retmesaĝo al: kastelo@gresillon.org (se retmesaĝe, via voĉdono ne estos anonima) 
 

--- ✄ --- ✄ --- ✄ --- ✄ --- ✄ --- ✄ --- ✄ --- ✄ --- ✄ --- ✄ --- ✄ --- ✄ --- ✄ --- ✄ --- ✄ --- ✄ --- ✄  

Membrokunveno de la Esperanto-Kulturdomo de Gresillon, la 27-an de aprilo 2025 
Assemblée Générale de la Maison Culturelle de l’Espéranto de Grésillon, le 27 avril 2025 

 

VOĈDONILO de la statutaj decidoj 
BULLETIN DES VOTES 
STATUTAIRES  

 

Por tiuj, kiuj ne voĉdonos rete per  
Pour ceux qui ne votent pas électroniquement  

par  balotilo.org 

marku unu kvadraton en ĉiu linio 
Cochez une case par ligne, 

Aprobo de la agadraporto 2024: 
Approbation du rapport moral 2024 : 

❑    POR 

       POUR 
❑    KONTRAŬ 

       CONTRE 
❑    SINDETENO 

       ABSTENTION 

Aprobo de la financa raporto 2024: 
Approbation du rapport financier 2024 : 

❑    POR 

       POUR 
❑    KONTRAŬ 

       CONTRE 
❑    SINDETENO 

       ABSTENTION 

Aprobo de la kontoj 2024: 
Approbation des comptes 2024 : 

❑    POR 

       POUR 
❑    KONTRAŬ 

       CONTRE 
❑    SINDETENO 

ABSTENTION 

Imputo de la profito 2024: 
Affectation du résultat 2024 : ❑    POR 

       POUR 
❑    KONTRAŬ 

       CONTRE 
❑    SINDETENO 

ABSTENTION 

Kvitigo de la Komitato: 
Quitus au Conseil d’Administration : 

❑    POR 

       POUR 
❑    KONTRAŬ 

       CONTRE 
❑    SINDETENO 

       ABSTENTION 
 

http://balotilo.org
http://balotilo.org
mailto:kastelo@gresillon.org

